
                白齒王子  (答喙鼓和歌唱表演) 

白齒公主:各位阿公阿媽 鄉親父老逐家好 

         我是白齒公主 

烏狗兄:各位好朋友逐家好!我是喙齒烏嘛嘛的烏狗兄。  

白齒公主:烏狗兄!人講:「 掃地掃壁邊，洗面洗面邊。」 

         你是有咧洗喙無? 

烏狗兄:有啊!我逐工透早攏有洗一擺啊! 

白齒公主:洗一擺!你一工食這濟頓呢，是講你今仔日講話若臭奶呆 

烏狗兄:我著喙齒疼啦 

白齒公主:哎唷喂呀!你若腫甲若豬頭 

烏狗兄:蛤 我的緣頭仔面敢會走精去 

白齒公主:想欲好看--  從 齒  開始 

烏狗兄:從齒開始? 從哪裡啊? 

白雪公主:從-- 喙齒  啊 

         你若無想欲變豬頭，著愛照起工好好仔洗喙 

烏狗兄:欲按若洗啊? 

白齒公主: 照護士阿姨教咱的貝氏刷牙法 一齒一齒攏愛洗予清氣 

烏狗兄:貝氏刷牙法 我試看覓咧，我 鑢懸 我鑢低 我鑢來閣鑢去 我鑢我鑢鑢鑢 

       唉咦!我喙齒敢若袂疼矣呢 

白齒公主:毋過照顧喙齒是愛逐工攏愛照起工的喔!除了愛洗喙齒，每半冬閣愛予   

         齒科醫生檢查一擺，閣愛用含氟量 1000ppm的齒膏，洗予清清氣氣，    

         而且閣毋通食傷甜的物件 

烏狗兄:我知 第一 貝氏刷牙法 

           第二 愛定期看醫生 

           第三 愛用含氟量 1000ppm的齒膏，閣毋通食傷甜的物件 

白齒公主:哇!我看你這馬已經毋是烏狗兄矣 

烏狗兄:著啊!我這馬是喙齒清氣溜溜的白齒王子，  你是-- 

白齒公主: 喙齒清氣噹噹的白齒公主 

     合:祝各位好朋友，喙齒攏會使勇勇健健，陪你食百二。 

 

                         洗喙   (真平第六冊) 

  提齒抿仔來洗喙 

  鑢懸鑢低，鑢來鑢去 

  齒縫的垃圾攏無去 

  逐工洗袂費氣 

  清氣噹噹免驚蛀齒 


